
Da san Angelo Andina, president da la Partida verda, Jon Pult, president
da la Partida socialdemocratica e Jürg Kappeler, president da la Partida
verd-liberala dal Grischun. FOTO R. CANAL

Colliaziun da glistas en Grischun
En il Grischun datti ina collia-
ziun da glistas per las elecziuns
dal cussegl naziunal. Trais par-
tidas lavuran ensemen: Ils social-
democrats, ils verds ed ils verd-li-
berals. Quai han els ditg ier ad ina
conferenza da medias. Ils temas
che collian questas 3 partidas sa-
jan l’ambient e l’energia. Ina fina-
mira da la colliaziun da glistas è

da gudagnar in segund sez co-
tschen-verd en il cussegl naziu-
nal. Avant las medias han ils ex-
ponents principals fatg savair lur
motivaziun da far ina colliaziun
da glistas per raschuns aritmeti-
cas, dentant era pervi da las fina-
miras cuminaivlas.

Nagina colliaziun da glistas
datti tar las partidas burgaisas.

Tranter Domat e Rehanau, sin
l’autezza da la sortida da l’au-
tostrada, è ier en damaun en-
turn las 09.00 stà da vesair ina
fimaglia naira. Passa 30 pum-
piers da Domat e Favugn cun
sustegn dals pumpiers da las
ovras daDomat èn vegnids alar-
mads. Ars èn rests dad ieli en ina
lingia da transport. Ils 2 lavu-

rants ch’eran vi da lavurs da ba-
jegiar giu lingias d’ieli èn veg-
nids transportads per surveglia-
ziun en l’ospital chantunal. Els
han respirà il gas ch’è sortì. Ils
donns da material èn pitschens.
Ils pumpiers han en curt mu-
ment gì sut controlla il fieu. Ars
è in bajetg da l’anteriura Oleo-
dotto del Reno.

Incendi tar Oleodotto del Reno

Bel e miaivel
Situaziun generala: Ina zona da
pressiun auta s’extenda sur
l’Europa centrala ed influenze-
scha ils proxims dis l’aura en las
Alps. La saira cuntanscha ina
flaivla front fraida il nord da las
Alps.
Oz: En il Grischun per la
gronda part sulegliv. La
saira intgins nivels. En las
muntognas e per part er
en la planira vent moderà
dal sidvest.

Prognosa: La mesemna l’emprim
anc nivels, pli tard per gronda
part sulegliv. Enturn 20 grads. La
gievgia ed il venderdi sulegliv ed
enfin 23 grads. La fin d’emna au-
ra variabla.

DA CORINA CASANOVA,
CHANCELIERA FEDERALA

L’ultima sessiun da
stad è ida a fin ils 17

da zercladur 2011. Du-
rant ils mais da stad èsi
pli quiet en la chasa fede-
rala. Quai è in bun mu-
ment per ir a guardar in
pau pli precis tge che
questa chasa ans ha da
quintar. Da la crappa che
porta la chasa fin a las
ovras d’art che la decore-
schan, tut quinta l’istor-
gia da la Svizra ed ans re-
gorda a las valurs da la
democrazia.

Traversond la plazza
federala ans avischi-

nain nus a la chasa fede-
rala, la chasa dal parla-
ment svizzer. La fatschada
principala cun sias quat-
ter colonnas corinticas e
la culmaina a piz fa pen-
sar ad in tempel grec e
cun quai als lieus nua che
la democrazia è naschida.
L’inscripziun latina indi-
tgescha che questa chasa è
ina «Curia». «Curia» era il
num da la chasa dal senat
da l’emprima republica
sin quest mund, quella
romana. Per tschientaners
era la democrazia prati-
tgada ina domena reser-
vada als umens, las virtids
dals umens da stadi ve-
gnan dentant represchen-
tadas da figuras femini-
nas. L’independenza sa
chatta cun ina bandiera
auzada sin la culmaina. A
dretga tschenta la pussan-
za legislativa cun in scut
ed ina batgetta d’in me-
ter, a sanestra sesa la pus-
sanza executiva cun palpi-
ri ed ina penna. En las ni-
schas a dretga e sanestra
da las colonnas stattan e
sesan duas ulteriuras figu-
ras femininas, la libertad
e la pasch, tuttas duas ar-
madas.

Ina chasa plain ovras d’art

Al’intern da la chasa fe-
derala vegnin nus be-

neventads da dus urs, per
uschè dir ils represchen-
tants da la citad e dal chan-
tun ospitants. La via en la
sala da la cupla maina spe-
ravi in paster che suna ina
tiba ed in pestgader che
bitta or sia rait. Davant
nus vesain nus ils trais con-
federads. Els n’auzan betg
lur mauns per engirar, ma
ans preschentan il patg fe-
deral da l’entschatta avust
dal 1291, l’emprim docu-
ment federal. En il zenit da
la cupla che cuverna la sala
d’entrada stat la crusch
svizra, circundada dal mot-
to «In per tuts, tuts per in»
e da la lingiada da las vop-
nas chantunalas. Il chan-
tun Giura ch’è vegnì fundà
bler pli tard ha ina posi-
ziun speziala, siond che sia
vopna n’ha betg pudì ve-
gnir integrada en il rudè
senza disturbar la simme-
tria.

Las salas dal cussegl na-
ziunal e dal cussegl dals

chantuns èn decoradas
mintgamai cun in’enorma
pictura. Il cussegl naziunal
vesa durant sias debattas
adina la tgina istorica da la
Svizra, il prà dal Rütli cun
il Lai dad Uri ed ils dus
pizs dal Mythen en il fund.
Ina scena viva e colurada
d’ina mastralia u d’in cu-

min intimescha las discus-
siuns dal cussegl dals chan-
tuns. I dess anc bler da
quintar davart las ovras
d’art en la chasa federala.
Jau As recumond il cude-
schet «Das Bundeshaus in
Bern» ed ina visita guidada
en chasa federala. Quests
exempels mussan dentant
che la chasa federala illu-
strescha en moda fascinan-
ta l’istorgia da la confe-
deraziun e las valurs ch’èn
sia basa.

La chasa federala –
in luxus exagerà?

Favurisescha l’architectu-
ra la fortuna ed il bain-

star dals umans che vivan
en e cun ella? Per ils ade-
rents d’ina nova chasa fede-
rala l’onn 1883 eri evident
ch’ils cussegls da l’assamblea
federala stuevan survegnir
salas impressiunantas per
influenzar positivamain lur
fatschentas e debattas.
Quest edifizi monumental
na dueva betg esser mo ina
chasa decorativa per las au-
toritads federalas, mabain
manifestar la superbia e
l’onur da l’entir pajais. Ils
adversaris da la nova chasa
federala vesevan en ella mo
in luxus exagerà. I na dettia
nagin basegn per ina nova
chasa e las finanzas federalas
na sajan n’er betg las
meglras, quai eran lur argu-
ments. Las cundiziuns da la
citad da Berna e las purschi-
das ch’ella fetschia, tut quai
saja propi pretendì da me-
mia per la confederaziun.
As vegnan questas discus-
siuns avant enconuschen-
tas? Basta, en las proximas
contribuziuns ans deditgain
nus al cumbat electoral. Au-
tras istorgias e la pussaivla-
dad da commentar ellas
datti sin mes blog en l’inter-
net sut
www.bk.admin.ch/chance-
liera.

La chasa federala illustrescha
l’istorgia da la confederaziun

■ CURTAS ISTORGIAS DAVART LA DEMOCRAZIA (10)

